
Uunga siunnersuut: Aalisarnermut aningaasaliissutinut immikkoortitat pillugit 

Inatsisartut inatsisaata allanngortinnissaa pillugu Inatsisartut inatsissaat nr. xx xx 2015-

imeersoq. 

(Aalisarnermut, Piniarnermut Nunalerinermullu Naalakkersuisoq) 

(Siullermeernera) 

 

Kalaallit Nunaanni aalisartut amerlavallaarput aalisakkallu ikippallaarlutik. Allatut oqaatigalugu 

aalisakkat aalisartutsinnut ikippallaarput. Ataasiakkaanut kingunerusussanut 

oqilisaassisoqarsinnaavoq aalisariutitoqqat isaternissaannut tapiinikkut. Taamaaliortoqarporlu.  

 

Isaterinermut tapiissutit isumaqassappata, taava pisassiissutit angallammut isaterneqartumut 

attuumassuteqartut utertinneqartariaqarput. Taamaasiornikkut aalisartut 

aalisarunnaarsinneqarsinnaapput akiitsoqarpallaaratik taava aalisartunut akilersinnaasumik 

ingerlatsisunut pisassiissutit ingerlateqqinneqarsinnaanngussagaluarput. 

 

Unali siunnersuut killormoorpoq, ammaanneqarniarmammi isaterinissamut tapiisoqartarnissaa 

pisassiissutilli attornagit. Taamaattumik Demokraatini isumaqarpugut una siunnersuut 

paasissaanngilaq.  

 

Aappaatigullu naalakkersuisoqataasutut pisussaaffeqarpugut. Tamannalu tunngavigalugu 

kusaginngikkaluarlugu siunnersuut Aalisarnermut, Piniarnermut Nunalerinermullu 

Ataatsimiititaliamut innersuupparput aappassaaneerneqannginnerani.  

 

 


